Perubatan Islam hapus amalan khurafat

PERUBATAN secara Islam menggunakan ayat suci al-Quran dapat menghapuskan amalan khurafat dalam masyarakat.

Pengamal perubatan Islam, Sharhan Shafie, berkata pada masa kini banyak penyakit yang gagal diubati doktor di klinik atau hospital

Beliau berkata, masyarakat perlu didedahkan dengan perubatan alternatif terutama merawat penyakit berkaitan sihir atau jin. 

"Pengenalan perubatan ini menghapuskan kepercayaan kepada bomoh atau pawang," katanya ketika ditemui pada Seminar Rawatan Islam, di Perak, baru-baru ini.

Katanya, dengan mempelajari ilmu perubatan menggunakan ayat al-Quran, ia membantu masyarakat menangkis gangguan sihir dan makhluk halus. 

Sharhan berkata, seminar itu mendedahkan peserta kepada alam jin atau mahkluk halus. 

"Program berbentuk ilmiah ini memfokuskan kepada penerokaan alam jin dan makhluk halus bagi memberi pendedahan dan membina perisai dari gangguan makhluk itu.

"Masyarakat perlu kembali kepada al-Quran dan tidak mempercayai perkara khurafat dalam mencari kaedah merawat penyakit berkaitan jin dan sihir," katanya.

